4l

Pou Piblikasyon Imedya: 12/12/2025 GOUVENE KATHY HOCHUL

GOUVENE HOCHUL ANONSE PLIS PASE 43 MILYON DOLA NAN SIBVANSYON
FAST NY YO AKODE POU SENK PWOJE NAN NO NOUYOK

Benefisyeé yo nan Konte Albany, Erie, Fulton, Herkimer, ak Orange ap kreye espas
ki pare pou lanse pou endistri ki gen gwo kwasans yo

Yo bay plis pase 326 milyon dola nan sibvansyon FAST NY jiska prezan

Gouveéneé a te garanti 100 milyon dola anplis nan finansman FAST NY nan bidjé ki
te adopte pou ane fiskal 2026 la

Gouvéné Kathy Hochul te anonse jodi a yo te bay plis pase 43 milyon dola pou
amelyore senk lokal pou endistri konpetitif nan kad pwogram sibvansyon Atraksyon
Sible pou Zo6n ki Pare pou Lanse nan Nouyok (Focused Attraction of Shovel-Ready
Tracts New York, FAST NY). FAST NY fét pou prepare ak devlope sit yo atrave eta a
pou relanse preparasyon Nouyok epi ogmante atirans li pou gwo anplwaye yo ak
konpayi fabrikasyon gwo teknoloji yo. Pwogram nan, ke Empire State Development
administre, ede divesifye ekonomi Eta Nouyok la grasa sipd pou amelyorasyon sit Ki
ankouraje nouvo envestisman pou devlope biznis yo epi kreye djob. Depi kreyasyon i,
FAST NY te bay plis pase 326 milyon dola pou 39 sit ki sitiye nan tout NO Nouyok.
Gouvéné Hochul te garanti yon 16t 100 milyon dola nan bidjé egzekitif ane fiskal 2026 la
pou elaji pwogram FAST NY la epi bati sou sikse li.

"Gras ak FAST NY, n ap ankouraje fabrikasyon yon fason efikas epi pote bon travay
nan kominote yo nan tout No Eta Nouyok", Gouvené Hochul te deklare. "Gwo konpayi
yo vle vin nan Nouyok paske nou gen moun ki travay pi di yo, epi lefét ke nou gen sit ki
pare pou lanse fé Eta nou an yon destinasyon pou konpayi klas mondyal yo pou elaji
operasyon yo isit la."

Prezidan, Direkté Egzekitif Jeneral ak Komisé Empire State Development (ESD)
lan, Hope Knight, te deklare, "Eta Nouyok ap konstwi lavni li aktivman ak tout sipo ak
konsantrasyon Gouvéné Hochul, ansanm ak patenarya ajans lokal yo. Nou ap devlope
plis sit ki pare pou konstriksyon atrave tout No Eta Nouyok, nou ap envesti nan
enfrastrikti ki nesesé pou endistri gwo teknoloji yo pou kreye yon ekosistém ekonomik
solid ki ankouraje kwasans dirab ak travay ki byen peye pou Nouyoké yo."



Benefisyé 7¢& Faz yo:

Vilaj Maybrook, Konte Orange — 25.48 milyon dola: Pwojé amelyorasyon
enfrastrikti sa a pral peémét deviopman Pak Fewovye ak Komésyal Téminal
Switchyard pou Devlopman Ekonomik ak Fabrikasyon Avanse (Switchyard
Terminal for Economic and Advanced Manufacturing, STEAM) sou sit Depo
Fewovye Maybrook ki te rete vid depi lontan. Sibvansyon an pral finanse
enstalasyon, amelyorasyon ak elajisman enfrastrikti ki pral benefisye enfrastrikti
wout, dlo, egou, ak drenaj. Rezilta a pral f& gen sis espas pou bati ki pral aksesib
atrave liy tren Middletown, New Jersey ki egziste deja. Ki sitiye estratejikman
selman nan yon distans 120 kilomet (75 mil) pa rapo ak Vil Nouyok,
amelyorasyon enfrastrikti sa yo ap bay Vilaj la opotinite pou ankouraje ekonomi
rejyonal la |é yo atire endistri estratejik yo epi reyalize objektif pou etabli yon sant
ekonomik pou vin tounen yon eleman kle nan ekosistém fabrikasyon Nouyok la.
Ajans Devlopman Endistriyél Konte Fulton — 8.99 milyon dola: Pwoje
amelyorasyon enfrastrikti sa a pral pemeét reyitilizasyon ak revitalizasyon Pak
Teknolojik Tryon, ki se yon ansyen Sant Koreksyon Jivenil Eta Nouyok nan
Perth. Kob pou pwojé sa a pral itilize pou amelyore estasyon ponp dlo ak tiyo
prensipal yo, amelyore ponp ak tiyo presyon egou yo, demolisyon ak travay te.
Pwoje a pral prepare yon teren 90 ekta té pou plis deviopman kote yo ka bati
jiska kat bilding ant 14,000 ak 120,000 mét kare (150,000 ak 1.3 milyon pye
kare) chak pou konpayi fabrikasyon ki vle enstale nan zon nan. Amelyorasyon
enfrastrikti ki enkli nan pwojé sa a pral pemét Pak Teknolojik Tryon gen aksé ak
gwo kapasite dlo ak tretman dlo egou, sa ki fé sit sa a vin gen yon avantaj
espesyal pou atire envestisman nan biznis agrikol ki estratejik, pwosesis manje,
ak syans lavi.

Ajans Devlopman Endistriyél Konte Herkimer — 7.9 milyon dola: Pwojée
amelyorasyon enfrastrikti sa a pral pemeét amelyorasyon enpotan nan Sant Biznis
ki nan Sant Nouyok (Central New York Business Center) pou li ka ofri yon sit
endistriyél ki pare pou lanse pou fabrikasyon avanse. Lajan yo pral sévi pou
amelyore 610 meét (2,000 pye) liy gaz sou Higby Road, konstwi yon tank dlo sou
plas pou pwoteksyon kont dife, mete nouvo liy pou vire ak siyal trafik, ansanm ak
demolisyon, nivelman te, jesyon dlo lapli, ak pwolongasyon sévis piblik yo. Sit la
ofri aksé ak de milyon galon anplis pa jou nan kapasite dlo ak 2.6 milyon galon
anplis pa jou nan kapasite dlo egou ki disponib nan distri a. Sant Biznis ki nan
Sant Nouyok sitiye estratejikman nan Vil Frankfort, toupre otowout prensipal yo
ak 16t devlopman endistriyél. Lé pwojé a fini, | ap ofri yon sit ki pare pou endistri
ki pral atire konpayi fabrikan avanse, kreye travay, epi elaji ekonomi fabrikasyon
nan Nouyok.

Koporasyon Devlopman Lokal Advance Albany County Alliance - 500,000
dola: Pwojé pre-devlopman sa a pral pémét avanse ak Kanpis Fabrikasyon
Avanse pou Teknoloji Entéelijans Atifisyel (IA) nan yon nivo li pare pou lanse.
Lajan yo pral sévi pou rekrite yon konpayi jeni pou devlope yon Plan Jeneral
Teknik, fini ak sondaj SEQR ak GEIS, evalye enfrastrikti sévis piblik sou sit la
(dlo, egou, gaz, dlo lapli, telekominikasyon), planifye preparasyon sit la pou
demoli ansyen estrikti, epi travay ak National Grid sou devlopman konsepsyon ak
jeni sou-estasyon an. Finansman an pral bay devlopé ki vini apre yo enfomasyon



enpotan epi sipote yon aplikasyon pou kredi taks nan lavni atravé Pwogram
Reyabilitasyon Sit ki Degrade (Brownfield Cleanup Program, BCP). Travay sa yo
reprezante yon etap enpotan pou reyamenaje sit sa a epi fé li tounen yon zon ki
tounen pote bon rezilta. Pwojé a ap akselere preparasyon sit la pou konstriksyon
epi ogmante vités pou mete li sou mache pou devlopé ki vini apre yo. An final, sa
pral sipote kreyasyon djob bon kalite pou Vil Colonie epi ranfose kapasite
endistriyél rejyon an.

o Konte Erie — 500,000 dola: Pwojé sa a, ki fet anvan devlopman sit la, pral
pémét avansman rapid nan sévis teknik ki gen rapo ak amelyorasyon kapasite
egou ak dlo ize, atravé amelyorasyon estasyon ponp Elma ak tiyo presyon yo.
Finansman an pral itilize pou konsepsyon ak travay pémisyon ki nesesé pou
avanse konsepsyon teknik pwoje a, konsa yo ka prepare koridd a pou aplikasyon
pwojé a. Amelyorasyon enfrastrikti sa yo ta plis pase double kapasite dlo ize pou
koridd a epi sipote kwasans endistri yo ak kreyasyon travay nan fabrikasyon
avanse nan Vil Elma.

Anonse pou premye fwa an fevriye 2022, FAST NY ede divésifye ekonomi Eta Nouyok
la pandan | ap jenere nouvo envestisman pou biznis yo, kominote yo ak kreyasyon djob.
Apre yon angajman inisyal 200 milyon dola, Gouvéné Hochul te garanti tou 100 milyon
dola anplis pou FAST NY nan bidjé eta yo pou ane fiskal 2025 ak 2026 la pou yon total
400 milyon dola. FAST NY te atire oswa elaji prezans konpayi tankou fairlife, Chobani,
Edwards Vacuum, Siemens Mobility, ak Oxbo nan Eta Nouyok. Konpayi sa yo pral
envesti plis pase 2.2 milya dola epi kreye préske 3,000 djob.

Yo akode sibvansyon FAST NY pou aktivite pre-deviopman ak envestisman nan
enfrastrikti pou devlope sit ki pral atire anpil endistri ki elijib, ki gen ladan fabrikasyon
gwo teknoloji, semi-kondikté, enéji renouvlab teknoloji pwop, syans lavi, agwo endistri,
optik, ekipman transpo, transfomasyon materyél, fabrikasyon machin endistriyél ak ot
gwo fabrikasyon. Sit sa yo ka itilize tou pou distribisyon ant eta a ak lojistik. Pou plis
detay oswa pou aplike pou sibvansyon FAST NY, vizite esd.ny.gov/fast-ny.

Senate Eta Patricia Fahy te deklare, "Lé fabrikasyon te kite rejyon Kapital la ak
kominote yo nan rejyon NO Eta Nouyok depi plizyé deseni, sa te afekte sitou kapasite
moun Kk ap travay yo pou jwenn yon djob ki gen sans, ki peye byen, epi amelyore lavi
yo. Avék pwogram FAST NY la, nou ap envesti nan lavni endistri fabrikasyon nan rejyon
Kapital la epi nou ap remete | sou pye ak devlopman mendév ki vize endistri
fabrikasyon avanse yo. Konekte mendév nou ak fanmi nou avék opdtinite nan
fabrikasyon avanse ap chanje lavi moun, kreye nouvo chemen ak opotinite karye, epi
asire kominote nou yo pa sélman pare pou ekonomi lavni, men kapab pwofite de li tou.
Anons 500,000 dola jodi a ap pote nou pi pre objektif sa a, epi Ié nou envesti nan sit ki
vréman pare pou lanse nan Kanpis Fabrikasyon Avanse Teknoloji Entélijans Atifisyel isit
la nan Albany, nou ap akselere kwasans nan fabrikasyon avanse, ap ranfose
konpetitivite rejyonal nou an, epi ap mete baz pou plizye milye djob pou lavni atrave
rejyon Kapital la. Mwen vle remesye Gouvené Hochul ak Empire State Development
pou angajman yo pou mete anplas enfrastrikti endistri ki ap grandi vit yo bezwen, epi
pou asire rejyon Kapital la pare pou pwofite pwochen jenerasyon opotinite ekonomik

yo."

Vilaj Majistra Vilaj Maybrook la, Dennis Leahy, te deklare, "Pandan anpil ane, Depo
Fewovye Maybrook la te reprezante an menm tan yon gwo espwa ak opotinite ki
manke. Jodi a, gras a lidéchip Gouvené Hochul ak pwogram FAST NY la, nou ap fé yon
pa enpotan annavan pou chanje bagay yo. Envestisman 25 milyon dola Eta a pral
transfome propriyete sa a ki te rete san sévi depi lontan an nan yon Téminal Switchyard
pou Devlopman Ekonomik ak Fabrikasyon Avanse, ki etabli sit ki pare pou lanse ki pral
atire anplwaye inovaté epi elaji opotinite ekonomik pou Maybrook ak Konte Orange.
Avék enfrastrikti nou ki renove, Vilaj la pare pou pran plas li kbm yon sant ekonomik
rejyonal, epi nou swete remésye Eta a senséman pou patenarya li nan konstwi yon avni
ki pi solid e ki pi pwospé."

Prezidan Konte Herkimer a, Peter J. Campione, te deklare, "Nou rekonesan anve
Gouvéné Hochul pou envestisman enpodtan sa a nan Sant Biznis ki nan Sant Nouyok la.
Finansman sa a ap pémét nou reyalize amelyorasyon enfrastrikti esansyel ki pral
prepare sit la pou fabrikasyon avanse, ankouraje kreyasyon djob, epi ranfose avni
ekonomik rejyon an. Nou apresye sip0 kontinyél ak angajman Gouvene a pou agrandi
ekonomi fabrikasyon Nouyok la."

Enfomasyon sou Empire State Development

Empire Sate Development se ajans prensipal deviopman ekonomik Nouyok, epi li
ankouraje kwasans biznis, kreyasyon djob, ak pi gwo opotinite ekonomik atrave Eta a.
Avek biwo nan chak nan 10 rejyon Eta a, ESD sipévize Konsey Devlopman Ekonomik
Rejyonal, sipote ekite wo debi atrave biwo ConnectALL la, epi li ap ogmante mendév
demen an atravé Biwo Devlopman Mendév Estratejik (Office of Strategic Workforce
Development) la. Ajans lan angaje ak endistri k ap vini ak pwochen jenerasyon tankou
enegji pwop ak fabrikasyon semi-kondikte k ap grandi nan Eta Nouyok, opere yon rezo
sant asistans pou ede ti biznis yo grandi ak reyisi, epi ankouraje destinasyon touris klas
mondyal yo atravé | LOVE NY. Pou plis enfomasyon, tanpri vizite esd.ny.gov, epi
konekte ak ESD sou LinkedIn, Facebook ak X.

